
Shri Minakshi Shodashopachara Stuti

ஶ்ரீமீநாக்ஷீஷோட³ஶோபசாரஸ்துதி:

இக்ஷுகோத³ண்ட³ புஷ்பேஷு பாஶாங்குஶகரோஜ்ஜ்வலாம் ।
உத்³யத்ஸூர்யநிபா⁴ம் வந்தே³ மஹாத்ரிபுரஸுந்த³ரீம் ॥ 1॥
ஶ்ரீமத்ஸுந்த³ரநாத²ஸ்ய தே³வீம் ஶப²ரலோசநாம் ।
கலயே ஹ்ரு’த³யே நித்யம் கத³ம்ப³வநவாஸிநீம் ॥ 2॥
பா³லார்காருணபத்³மபீட²நிலயாம் வாமாதி³ஶக்த்யாவ்ரு’தாம்

ஏலாக³ந்தி⁴ ஸுகுந்தலாம் த்³விநயநாம் ஹேமாம்ப³ராலங்க்ரு’தாம் ।
வாமே லம்பி³த தோ³ர்லதாம் ஸுசரணாம் த³க்ஷேத்⁴ரு’தேந்தீ³வராம்

ஶ்யாமாபா⁴ம் ஶரதி³ந்து³சாருவத³நாம் வந்தே³ஸுமீநேக்ஷணாம் ॥ 3॥
ஆக³ச்ச² வரதே³ தே³வி ஸர்வஸம்பத்ப்ரதா³யிநி ।
பூஜாம் க்³ரு’ஹாண ஸுமுகி² நமஸ்தே ஶங்கரப்ரியே ॥ 4॥
ஶ்ரீமீநாக்ஷி மஹாபா⁴கே³ ரக்ஷார்த²ம் மம ஸர்வதா³ ।
ஆவாஹயாம்யஹம் தே³வி ஸர்வகாமார்த²ஸித்³த⁴யே ॥ 5॥
அநேகரத்நஸம்யுக்தம் நாநாமணி க³ணாந்விதம் ।
கார்தஸ்வரமயம் தி³வ்யமாஸநம் ப்ரதிக்³ரு’ஹ்யதாம் ॥ 6॥
க³ங்கா³தி³ஸர்வதீர்தே²ப்⁴யோ மயா ப்ரார்த²நயாऽऽஹ்ரு’தம் ।
தோயமேதத்ஸுக²ஸ்பர்ஶம் பாத்³யார்த²ம் ப்ரதிக்³ரு’ஹ்யதாம் ॥ 7॥
நிதீ⁴நாம் ஸர்வரத்நாநாம் த்வமநர்க்⁴யகு³ணாஹ்யஸி ।
ஸிம்ஹாஸந ஸ்தி²தே தே³வி க்³ரு’ஹாணார்க்⁴யம் நமோऽஸ்து தே ॥ 8॥
கர்பூரேண ஸுக³ந்தே⁴ந ஸுரபி⁴ ஸ்வாது³ ஶீதலம் ।
தோயமாசமநீயார்த²ம் தே³வி த்வம் ப்ரதிக்³ரு’ஹ்யதாம் ॥ 9॥
மந்தா³கிந்யா:ஸமாநீதை: ஹேமாம்போ⁴ருஹ வாஸிதை: ।
ஸ்ராநம் குருஷ்வ தே³வேஶி ஸலிலைஶ்ச ஸுக³ந்தி⁴பி:⁴ ॥ 10॥
பட்டகூலயுதம் தே³வி கஞ்சுகேந ஸமந்விதம் ।

பரிதே³ஹி க்ரு’பாம் க்ரு’த்வா ஸர்வஸம்பத்ப்ரதா³யிநி ॥ 11॥
ஸ்வர்ணஸூத்ரமயம் தி³வ்யம் ப்³ரஹ்மணா நிர்மிதம் புரா ।
உபவீதம் மயா த³த்தம் க்³ரு’ஹாண பரமேஶ்வரி ॥ 12॥
ஶ்ரீகண்ட²சந்த³நம் தி³வ்யம் க³ந்தா⁴ட்⁴யம் ஸுமநோஹரம் ।
விலேபநம் ச தே³வேஶி சந்த³நம் ப்ரதிக்³ரு’ஹ்யதாம் ॥ 13॥
ஹரித்³ராம் குங்குமம் சைவ ஸிந்தூ³ரம் கஜ்ஜலம் ததா² ।
ஸௌபா⁴க்³யத்³ரவ்யஸம்யுக்தம் க்³ரு’ஹாண பரமேஶ்வரி ॥ 14॥
அக்ஷதாந்நிர்மலாந்ஶுத்³தா⁴ந் முக்தாமணி ஸமந்விதாந் ।
க்³ரு’ஹாணேமாந் மஹாதே³வி தே³ஹி மே நிர்மலாம் தி⁴யம் ॥ 15॥
மாங்க³ல்ய மணி ஸம்யுக்தம் முக்தாப²லஸமந்விதம் ।
த³த்தம் மங்க³ள ஸூத்ரம் தே க்³ரு’ஹாண ஶிவவல்லபே⁴ ॥ 16॥
ரத்நதாடங்ககேயூர ஹார கங்கணமண்டி³தே ।
பூ⁴ஷணம் க்³ரு’ஹ்யதாம் தே³வி நமஸ்தே பாண்ட்³யநந்தி³நி ॥ 17॥
ஜாஜீ புத்ராக³மந்தா³ர கேதகீசம்பகாநி ச ।
புஷ்பாணி தவ பூஜார்த²மர்பயாமி ஸதா³ ஶிவே ॥ 18॥
இதி ஶ்ரீமீநாக்ஷீஷோட³ஶோபசாரஸ்துதி:ஸமாப்தா ।
Proofread by Rajesh Thyagarajan

Shri Minakshi Shodashopachara Stuti

pdf was typeset on May 23, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

